MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 47

L-Erbgħa, 24 ta' Mejju, 2000.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.48 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Charles Mangion, l-Onor. George Pullicino, l-Onor. Austin Gatt, l-Onor. Claude Muscat,  u l-Onor Frederick Azzopardi (sostitut),  kienu preżenti.

TALBA

L-Iskrivan qal it-talba.

MINUTI

Il-Minuti tal-laqgħa 46 li saret fl-24 ta' Mejju, 2000 ġew konfermati.

KORRISPONDENZA

Iċ-Chairman informa lill-Kumitat dwar ittra mibgħuta mis-Sur J G Galea, Awditur Ġenerali, rigward l-ittra/rapport tas-Sur Victor Sant, Director Corporate Services fil-Ministeru ta' l-Ambjent datata 10 ta' Mejju, 2000.
Iċ-Chairman talab lill-iskrivan biex din l-ittra tintbagħat lil dawk li kienu rċevew l-ittra/rapport tas-Sur Victor Sant u qal li hu jħoss li fil-laqgħat preċedenti ħadd mill-membri tal-Kumitat ma pprova jnaffar l-awtonomija, l-integrita' jew il-poteri statutarji ta' l-Awditur Ġenerali u li l-Kumitat kien lest li jagħti l-backing kollu biex jiffaċilita x-xogħol ta' l-Uffiċċju tiegħu.

 RAPPORT TA' L-AWDITUR ĠENERALI, 1998 - MINISTERU TAL-FINANZI.

Iċ-Chairman stieden lis-Sur Joseph G. Galea, Awditur Ġenerali, u xi staff li jidhirlu li għandu jkun miegħu biex jieħdu parti fil-Kumitat kif ukoll lis-Segretarju Permanenti u lil xi uffiċjali oħrajn li jħoss li għandhom jingħaqdu miegħu. 

 Fuq suġġeriment taċ-Chairman il-Kumitat qabel li l-items jiġu ttrattati f'ordni kronoloġika skond it-table of contents tar-rapport.

Fis-7.45 p.m. il-laqgħa ġiet sospiża minħabba li ntalab quorum fil-Kamra u rriżumiet fis-7.54 p.m.

Fit-8.21p.m. il-Kumitat aġġorna għal nhar it-Tnejn, 5 ta' Ġunju, 2000 fis-6.30 p.m. b'din l-aġenda.

1. Minuti

2. rapport ta' l-Awditur Ġenerali, 1998 - Ministeru tal-Finanzi (Kontinwazzjoni).

